
Disoebannē tiang pedidiin, soemingkin njangetang kēweh
tiangē, kanti singdă maan ngenehang apan-apan, sedjawining
moeatang madate dogēn, rēh ento soemasat anggon tiang nasi.

Boeină singdă tiang njidaang ngoeloerin idep, memadat boekă
ibi poeanē. Selemah-lemah tiang njelsel dēwēk, gelibag-gelibeg
dipedemně dogēn, toeară inget tekēn gegaēn. Petengnē tiang
inget tekēn lakar memaling, apang adă anggon meli madat.

Sedek dină anoe tiang medem sambilang memadat. Se-
tonden sēmbē pemadataně matiang tiang, ēnggalan tiang poe-
les kepati, toeară inget tekēn apan-apan. Doek totonan lang-
sen tiangē mirib ampehang angin, kepar kepir ngoengkoelin
sēmbē pemadatanē, laoet poeoen. Sajan mekelo sajan gedē
endihan apinē djoemahan metēn tiangē. Mară merasă keboes,
lantas tiang enten; adjinang tiang apine soebă nilap keraab
oemahe. Ditoe tiang ngenggalang njemak tjangkelong teken
pedamarane moeah seperabotnē, pelaibang tiang pesoean.
Apinē toesing sidă baan tiang ngematiang; lantas tiang geloer-
geloer ngidih toeloengan. Serab anakē padă tekă noeloengin
ngematiang api. Oemahē oeoeg pesan, toesing dadi boein
tongosin. Aboengkoelko toesing noe oemah tiangē. Tiang
medoenoengan sig oemah pisagan tiangē, and enoe inget
tekēn tiang.

Pekarangan tiangē kadep, pemelinnē kaggon mēli madat.
Soebă telah ento, sepeteng-peteng tiang loeas memaling,
asing bakat, kadep, apang adă anggon meli madat. Kēto gegaēn
tiangē sepeteng-peteng. Pepes tiang kedjoek toer kesisipang
baan anakē gedē. Djani tiang mekoetang meriki teloeng
tiban, salah memaling sampi akit. Sampinē akit ento adep
tiang tekēn djagal sampině tan pesoerat keterangan. Dēning
kēto liang kedjoek baan Manteri Poelisinē toer katoer kepe-
kentjan, pemuepoet tiang memanggoehang boekă djani.

